
MINUTI

Il-Minuti tal-Laqgħat Nri 18 u 19 li saru fil-25 ta’ Mejju, 2021 u fit-23 ta’ Ġunju, 2021 rispettivament ġew ikkonfermati.

KIF IL-POPLU JKUN AKTAR KONXJU DWAR IS-SAĦĦA U S-SIGURTÀ FUQ IL-POST TAX-XOGĦOL

IĊ-CHAIRPERSON (Onor. Silvio Grixti): Nagħti merħba lil kull min hawn preżenti għal din il-laqgħa u nirringrazzjakom talli lqajtu l-istedina tal-lum. Kif tafu xtaqna ninformaw lill-pubbliku u lil min qiegħed isegwina dwar ix-xogħol li intom tagħmlu. Għalhekk ngħaddu minnufih għall-ewwel mistieden tal-lum, li huwa Dr Mark Gauci, ħalli jressqilna l-preżentazzjoni tiegħu. 
	
DR MARK GAUCI (Chief Executive Officer, Occupational, Health & Safety Authority): Sur President, nirringrazzjakom ta’ din l-opportunità li ġiet fil-ħin opportun għax l-OHSA hija entità żgħira li tagħmel ħafna xogħol, però sfortunatament ix-xogħol tagħha mhuwiex daqstant rikonoxxut mill-pubbliku inġenerali. Għad hemm ħafna ideat żbaljati kemm dwar l-irwol tal-OHSA kif ukoll dwar il-ħidma li tagħmel. Xi ħaġa ta’ inkwiet hija n-nuqqas ta’ għarfien dwar ta’ min huma r-responsabbiltajiet. Għall-benefiċċju tal-Membri ta’ dan il-Kumitat issa se nagħtikom preżentazzjoni qasira.  

Meta nitkellmu dwar is-saħħa u s-sigurtà fuq il-post tax-xogħol inkunu qegħdin nitkellmu dwar suġġett speċifiku, li huwa regolat minn att prinċipali wieħed, li għandu ħafna regolamenti sussidjarji. Hemm ukoll liġijiet oħrajn prinċipali, li b’xi mod jew ieħor jirregolaw dan il-qasam f’aspetti differenti. Se nsemmi biss żewġ oqsma partikolari, l-ionizing u n-non-ionizing radiation li llum huma regolati mill-Att dwar in-Nuclear Safety and Radiation Protection kif ukoll mill-Protection Against the Risk of Sharp Injuries li huwa regolat taħt il-Public Health Act. Xi ħaġa importanti li biddel dan l-att hu li għamel il-qafas leġiżlattiv applikabbli għal kull tip ta’ xogħol, għal kull settur ta’ ħidma kif ukoll għal kull ħaddiem, kemm fis-settur pubbliku kif ukoll fis-settur privat. L-ewwel darba li ġie fis-seħħ dan l-att kien fl-2002 u din kienet l-ewwel darba li kellna liġi li tissalvagwardja s-saħħa u s-sigurtà tal-ħaddiema tal-Gvern. 
Xi ħaġa li hawn Malta xi kultant ninsew hu li l-OHSA ilha topera għal dawn l-aħħar 20 sena. Aħna m’għandniex il-lussu bħalma kellhom pajjiżi oħrajn li kellhom spettorati li riċentement qegħdin jagħlqu l-100 sena tagħhom. Fil-każ tal-OHSA se niċċelebraw l-20 sena ta’ ħidma tagħna. Hemm ukoll l-idea żbaljata li l-OHSA, b’xi mod, hija responsabbli mis-saħħa u s-sigurtà tal-ħaddiema. Imma dan mhuwiex imniżżel fil-liġi. Fil-fatt l-OHSA għandha biss rwol ta’ monitoraġġ u qiegħda hemmhekk sabiex tara li min għandu l-obbligu jħares is-saħħa u s-sigurtà, ikun fil-fatt qiegħed jattwa dak l-obbligu. Kif għedt, skont il-liġi mhijiex l-OHSA responsabbli mis-saħħa u s-sigurtà imma huwa dak li joħloq il-periklu jew ir-riskju, u allura f’ħafna każi huma l-employers, jista’ ikun self-employed person, etc., però dejjem għandek a name due to holder. 

Skont il-liġi l-OHSA għandha 12-il funzjoni differenti. L-OHSA mhijiex qiegħda hemmhekk biss biex iddur il-postijiet tax-xogħol u biex tinforza l-liġi imma għandha 12-il funzjoni differenti. Illum għandha 31 impjegat li minnhom 12 qegħdin fl-ispettorat. In-numru forsi jista’ jitnaqqas meta wieħed jikkonsidra li għandek numru ta’ ħaddiema f’kategoriji klerikali li qegħdin on reduced hours. Fuq din nixtieq nagħmel xi punti importanti. Skont it-trattat tal-Unjoni Ewropea s-suġġett dwar is-saħħa u s-sigurtà huwa wieħed li jeħtieġ l-involviment tal-imsieħba soċjali. Ma nistgħux noqogħdu nippontaw lejn l-OHSA u nistennew kollox mill-OHSA jew mill-Gvern, imma bilfors irid ikun hemm l-involviment tal-imsieħba soċjali. Dan huwa punt importanti li sfortunatament hawn Malta għadna ma tantx nirrikonoxxuh. Meta darba semmejt dan qalu li l-OHSA qiegħda tiftaħar b’rixa imma dik hi l-verità. 

Hawnhekk għandkom snapshot  tal-attivitajiet kollha li għamlet l-OHSA sa mit-twaqqif tagħha, bi 12-il uffiċjal u bi 30 impjegat. Għamlet kważi 50,000 spezzjoni fuq postijiet tax-xogħol differenti. Ressqet il-qorti kważi 2,000 persuna u l-maġġoranza tagħhom instabu ħatja, b’aktar minn €1 miljun f’multi. Nerġa’ infakkar li din hija sistema li ġiet imnedija fl-2012, lanqas minn meta bdiet taħdem l-OHSA. Għamlet kważi 17,000 siegħa ta’ awareness raising fost il-ħaddiema, l-employers, ix-shop stewards u fost kull min b’xi mod għandu xi rwol x’jilgħab f’dan is-suġġett. 

Nagħmlu lectures f’ħames fakultajiet differenti, fosthom tal-Mediċina, tal-FEMA u tal-Liġi. Dawn il-lectures isiru b’mod regolari biex dejjem nagħmlu iżjed nies konxji mir-responsabbiltajiet u kif huma jistgħu jkollhom rwol x’jilagħbu f’dan il-qasam. Kif għedt, illum hemm iktar minn 27 sett differenti ta’ regolamenti. M’aħniex qegħdin nitkellmu dwar att wieħed imma qegħdin nitkellmu dwar the OHS Authority Act u 27 set differenti ta’ regolamenti li jitrattaw oqsma differenti, eċċ. u hemm ħafna ħidma oħra. Pereżempju, parteċipazzjoni f’kumitati lokali, fil-BICC, fil-Committee of Competent Experts, fil-COMAH Compentent Authority u ħafna kumitati oħrajn. L-OHSA kienet attiva ħafna għax waħda mill-funzjonijiet stabbiliti bil-liġi hija li tipprepara gwidi għal duty holders u l-ħin kollu noħorġu gwidi ġodda. Dawn huma żviluppati in-house, nagħmluhom aħna, u nqassmuhom permezz tal-imsieħba soċjali ħalli jqassmuhom lill-membri tagħhom. 

L-aħħar wieħed li ħriġna kien fuq l-irfigħ tal-ġebel u tal-bricks bil-krejnijiet ħalli jiġu evitati inċidenti. Hemmhekk għandek ħafna tipi differenti, inkluż gwida tal-irwol li għandu jkollhom il-kunsilli lokali fil-ħarsien tas-saħħa u s-sigurtà waqt xogħlijiet ta’ kostruzzjoni, kif ukoll bħala employers. Xi ħaġa topika ħafna hija x-xogħol u l-miżuri ta’ prekawzjoni li jkunu jridu jittieħdu waqt xogħol li jkun qed isir fis-sħana jew fix-xemx. Kif diġà għedt dawn huma gwidi żviluppati mill-OHSA, apparti gwidi oħrajn li nirċievu minn barra minn Malta ppreparati mill-Aġenzija Ewropea tas-Saħħa u s-Sigurtà, li jkunu wkoll bil-Malti, u li l-OHSA tqassam lil kulħadd. Nerġa’ ngħid li aħna mhux biss noħorġu gwidi imma nwasslu ħafna informazzjoni. 

Minħabba l-COVID-19 tlifna ċ-ċans sabiex nagħmlu seminars b’mod fiżiku, però issosstitwejna dawn billi għamilna numru ta’ webinars virtwali, mhux biss dawk li organizzajna aħna imma pparteċipajna wkoll f’webinars organizzati mill-imsieħba soċjali. Pereżempju, kien hemm wieħed organizzat mill-Malta Employers’ Association fejn kien hemm iktar minn 3,000 employer differenti li attenda u pparteċipa fih! Dawn huma eżempji ta’ kampanji ta’ informazzjoni li tagħmel l-OHSA, uħud minnhom ikunu kampanji kemm ta’ informazzjoni kif ukoll ta’ spezzjoni, però il-maġġoranza tagħhom huma kampanji ta’ informazzjoni. 

Punt topiku ħafna għal-laqgħa tal-lum huwa kif aħna qegħdin inwasslu l-messaġġ. L-ewwel nett, qegħdin nipprovaw nużaw kull mezz tal-media, inkluż il-media soċjali. Dħalna f’kollaborazzjonijiet innovattivi. Pereżempju, qegħdin naħdmu mal-KSU l-Università, sabiex jittrażmettu messaġġi ta’ promozzjoni lill-istudenti kollha universitarji. M’aħniex qegħdin nindirizzaw biss lill-istudenti f’lectures u f’fakultajiet partikolari, imma permezz ta’ messaġġi promozzjonali qed ninvolvu lill-istudenti kollha tal-Università. Qegħdin ninvolvu ħafna lill-istudenti anke f’età iżgħar minn hekk, fosthom fl-iskejjel sekondarji u dan permezz tal-karattru Napo. Konna ħriġna b’din l-idea ta’ dan il-karattru u tant kien intlaqa’ tajjeb mill-Kummissjoni li talbet il-karattru li żviluppajna aħna sabiex imur fil-Parlament Ewropew. 

Nagħmlu wkoll awareness raising initiatives fuq ħafna affarijiet. Din mhux qiegħda msemmija bħala funzjoni fil-liġi, imma l-OHSA hija l-entità nazzjonali li hija l-liaison li tagħmel interaction ma’ ħafna kumitati Ewropej li Malta trid tipparteċipa fihom b’mod statutorju. U hemmhekk għandek ħafna kumitati li l-OHSA tibgħat ir-rappreżentanti tagħha sabiex jiddiskutu għan-nom ta’ Malta. M’iniex se noqgħod insemmihom imma kien hemm ħafna opportunitajiet ta’ parteċipazzjoni. Kien hemm ħafna opportunitajiet, fosthom ta’  inspector exchanges, fejn l-uffiċjali tagħna jmorru barra minn Malta biex jaraw l-ispettorati ta’ pajjiżi oħrajn kif joperaw fil-pajjiżi rispettivi, kif ukoll uffiċjali barranin jiġu Malta biex jaraw aħna kif naħdmu. 

Dwar il-COVID-19 aħna konna proattivi ħafna. Tant konna proattivi li l-ewwel l-Aġenzija Ewropea u mbagħad l-ILO talbu li d-dokumentazzjoni li kienet ippreparat l-OHSA jiġu trażmessi lill-membri stati l-oħra, imbagħad fil-każ tal-ILO madwar il-pajjiżi l-oħrajn, biex iservu ta’ eżempju of good practice għal dawn il-pajjiżi. Dawn huma affarijiet tajbin u li wieħed għandu jiftaħar bihom. One of our greatest achievements, minkejja l-perċezzjoni komuni ħafna li hemm hemm barra, hi li r-rati ta’ imwiet u inċidenti fuq il-post tax-xogħol hawn Malta naqsu b’mod drastiku. Qiegħed nindirizza lilkom bħala żewġ kollegi tobba li tifhmu wkoll fl-istatistika li tirreferi għall-persuni. Din m’għandek xejn statiku fiha imma kull statistika li tirreferi jew tinvolvi lill-persuni titla’ u tinżel, l-importanti li inti tkun qed tara x-xejriet x’inhuma.

Fil-każ ta’ fatal accidents at work in-numri huma pjuttost żgħar. Fil-fatt qegħdin nitkellmu taħt għaxra kull sena. Mela t-tibdil jista’ ikun ferm u ferm ikbar minn sena għal oħra. Fil-każ ta’ accident at work in-numri huma ikbar għaliex qegħdin nitkellmu fuq eluf, u allura mhux se jkollok daqshekk differenza minn sena għal oħra. Però overall it-trends ilhom mill-2002 neżlin b’mod sostanzjali. Ħafna jistaqsuna kif tipparaguna Malta mal-bqija tal-Unjoni Ewropea u hemmhekk għandkom l-istatistika ppreparata mill-Eurostat, jiġifieri mhux xi ħaġa li vvintajna aħna. Allura m’hemmx lok li wieħed jipprova jpinġi stampa aħjar milli hi, imma fejn hemm ċirku bl-aħmar juri s-sitwazzjoni hawn Malta pparagunata ma’ ħafna pajjiżi Ewropej. 

Fil-każ ta’ non-fatal accidents qegħdin nitkellmu fuq inċidenti li jwasslu għal iktar minn erbat ijiem sick leave. Hawn Malta, għall-kuntrarju tal-bqija tal-Ewropa, niġbru wkoll l-istatistika ta’ one day sick leave. Dik hija statistika tal-pajjiżi l-oħrajn kollha li jirreferu għal statistika ta’ iktar minn erbat ijiem ta’ injury leave. Din kull darba li jkollok talba għall-benefiċċji soċjali, però il-barranin huma iktar riflessi f’din għax tinkludi lil kulħadd. Jista’ ikun li jekk ma tkunx qed issir talba għall-benefiċċji soċjali ma tkunx riflessa fl-istatistika.

ONOR. DEO DEBATTISTA: L-istatistika bħalna jżommuha l-pajjiżi l-oħrajn tal-Unjoni Ewropea?

DR MARK GAUCI: Iva, kulħadd l-istess. 

ONOR. DEO DEBATTISTA: Jiġifieri jinkludu lill-barranin li jaħdmu magħhom? 

DR MARK GAUCI: Id-direttiva dwar il-ġbir tal-istatistika tgħidlek li jridu jinġabru, però għad hemm ħafna differenzi bejn il-pajjiżi membri. Malta hija l-uniku pajjiż jew wieħed mill-ftit fejn l-istatistika hija komprensiva. Għandek numru ta’ pajjiżi oħrajn li mhumiex komprensivi. Pereżempju, is-self-employed persons huma esklużi mhux biss fl-istatistika imma mill-applikabilità tal-liġijiet! Għandek l-Awstrija u l-Latvija fost oħrajn u nista’ nibqa’ insemmi. Dawn huma pajjiżi li jeskludu ...

ONOR. DEO DEBATTISTA: Jiġifieri jekk tkun construction worker self-employed …

DR MARK GAUCI: Jien kont iċ-Chairman ta’ pajjiż fejn kont qed nevalwa l-ispettorat għan-nom tal-Kummissjoni Ewropea. U aħna ma nistgħux nintervjenu imma trid biss tosserva lill-ispetturi. Darba minnhom kien hemm construction site b’ħaddiema mdendlin u li kienu fil-proċess li jaqgħu imma aħna bqajna għaddejjin. U għalhekk dort fuq l-ispetturi u staqsejthom jekk kinux rawhom lil dawn il-ħaddiema u minnufih qaluli li dawk il-ħaddiema kienu self-employed u għaldaqstant ma jistgħux ikellmuhom! U baqgħu għaddejjin. Għalhekk dawn lanqas fl-istatistika ma jkunu riflessi. 

Xi ħaġa dwar l-awareness. Ftit ilu kien ippubblikat dak li jissejjaħ l-Esener Study, il-European Survey of Enterprises on New and Emerging Risks. Qisu kull ħames snin isir dan l-istudju biex jara jekk ikunx qiegħed isir titjib fl-Unjoni Ewropea kollha. M’iniex se noqgħod nidħol f’ħafna dettalji imma niżżilna ftit mill-istatistika li turi l-improvements li saru b’riżultat tal-increased awareness. Pereżempju, l-ismall enterprises li jagħmlu risk assessment żdiedu b’14% u dan huwa pożittiv ħafna. Il-mod kif jaraw - u dan kif rapportat mill-ħaddiema li jaħdmu fis-setturi partikolari - ir-riskji ta’ waqgħat fuq il-post tax-xogħol, ir-riskji mill-vetturi fuq il-post tax-xogħol, ir-riskji mill-magni u hand tools, ir-riskji mill-aġenti kimiċi u bijoloġiċi kollha ġie rrapportat tnaqqis sostanzjali. M’hemmx għalfejn nibqa’ insemmi. 

Esener study ieħor juri l-ħaddiema minn fejn irrapportaw li ġabu l-informazzjoni dwar is-saħħa u s-sigurtà. U kellek well over 90% li qalu li l-informazzjoni dwar saħħa u sigurtà iġibuha mingħand l-ispettorat, 28% mingħand l-employers’ organisations u 11% biss qalu li jġibu l-informazzjoni mingħand il-unions. Din turi l-livell ta’ involviment tal-imsieħba soċjali meta pparagunat mal-ispettorat. Wieħed jista’ jgħid li huwa tajjeb li l-informazzjoni ġġibha minn ras il-għajn mill-ewwel, jiġifieri mill-ispettorat li għandu l-iktar informazzjoni valida, imma fl-istess ħin naraw li hemm lok ta’ involviment ferm iktar utli mill-imsieħba soċjali. 

Punti pożittivi. L-ewwel nett illum għandna qafas legali żviluppat - anke kif irrapportat mis-social partners – u ħieles minn unecessary burocratic burdens. Jien nista’ ngħid dan l-anedotu imma kont qiegħed ma’ Head tal-Health & Safety Unit meta kien qed iħares lejn il-liġijiet tal-kostruzzjoni u dan qal li l-pajjiżi membri jagħmlu sew jekk jużaw il-mudell li wżat Malta meta daħħlet ir-regolamenti tal-health & safety f’dak li għandu x’jaqsam mal-kostruzzjoni. Għalhekk qed ngħid li dawn huma ħielsa minn unecessary burocratic burdens għax tiffaċilita l-compliance. Ma tagħmilx il-ħajja diffiċli jew ma tagħmilx ir-regolamenti impossibbli biex tattwahom. 

Għandna enforcement system li hija fair, equitable u hija applikata l-istess ma’ kulħadd u hija trasparenti. U dan minħabba li għandna enforcement policy pubblika li kulħadd jaf biha. L-OHSA llum saret a valid point of reference. Anke l-qrati qed jagħmlu referenza għal dokumenti gwida li tkun ippubblikat l-OHSA. Fil-fatt l-OHSA għandha reputazzjoni tajba ħafna kemm mal-Kummissjoni kif ukoll mal-ILO. U iktar ma jgħaddi ż-żmien iktar qiegħda tintalab sabiex tipparteċipa f’kumitati tekniċi, f’kumitati ta’ evalwazzjoni, f’missions ta’ evalwazzjoni, eċċ. Huwa importanti li jkun hemm aktar meaningful participation mill-imsieħba soċjali. Ma nafx tafux imma ċ-Chairman tal-OHSA huwa l-Onor. Emmanuel Mallia. Irid ikun hemm iktar meaningful participation u we have to stir away from the idea that OHSA is the one all and be all. L-OHSA la qatt tista’ tkun kullimkien u kull ħin u fl-istess ħin irridu nirrikonoxxu li mhux l-inizjattivi bilfors iridu jinbdew mill-OHSA imma jrid ikun hemm xprunar biex ħaddieħor jibda jieħu inizjattivi oħra.

Xi ħaġa li rridu nibqgħu niġġieldu kontriha hija l-public attitudes and perceptions. Pereżempju, kull darba li fil-gazzetti jiġi rrapportat xi inċident tibda tara l-online comments – jien noqgħod naqrahom u nirrabja minn ġewwa – jistaqsu fejn kienu l-uffiċjali tal-OHSA jew inkella jgħidu li l-uffiċjali tal-OHSA qegħdin fl-uffiċini taħt l-aircondition, etc., li mhu veru xejn! Bħalma wrejt l-uffiċjali tal-OHSA l-ħin kollu jduru imma kif spjegajt fil-bidu, la huma responsabbli għall-ħarsien tas-saħħa u s-sigurtà u lanqas qatt jistgħu jkunu f’kull post waqt li jkun qed isir ix-xogħol! Il-fatt li dejjem niffokaw fuq l-OHSA se jkollu biss riżultat wieħed u ċjoè li niżvijaw l-attenzjoni from the actual due to holder għax meta d-due to holder hu t-tali u ngħidu l-OHSA x’inhi tagħmel, dan jispiċċa jgħaddiha lixxa.  

ONOR. DEO DEBATTISTA: Kemm għandek spetturi? 
DR MARK GAUCI: Għandna 12.

ONOR. DEO DEBATTISTA: U dan in-numru kif jikkompara ma’ pajjiżi oħrajn? 

DR MARK GAUCI: L-OHSA illum għandha business plan li sar u nħadem b’mod xjentifiku u dan sar ukoll għaliex insista li jkun hemm dan it-tip ta’ business plan xjentifiku ċ-Chairperson. Qabel l-OHSA kellha business plan li kien sar bi ħsieb imma ma sarx bl-istess approach xjentifiku li ntuża minn dan l-external consultant li qabdet l-OHSA. Fil-fatt ir-riżultat hu li l-OHSA għandha a huge short fall ta’ uffiċjali. Dawk l-attivitajiet kollha li semmejt can increase tenfold li kieku għandha r-riżorsi umani meħtieġa. 

ONOR. DEO DEBATTISTA: Pereżempju, kif nikkomparaw ma’ Iceland?

DR MARK GAUCI: Bl-amment ma nafx xi ngħidlek. Wieħed jista’ jasal għaliha għax kull stat membru jippubblika l-annual report tiegħu u jgħid kemm għandu spetturi, impjegati, eċċ. Però the accepted norm worldwide hija ta’ spettur għal kull 10,000 ħaddiem. Hawn Malta għandna 234,000 ħaddiema, jiġifieri qegħdin nitkellmu fuq 23 spettur. Dawn huma general inspectors għax imbagħad għandek bżonn spetturi speċjalizzati, inġiniera, periti, ekonomisti u ħafna nies oħra f’oqsma differenti, fosthom nies speċjalizzati fil-kimika u fil-biological agents biex joffru n-knowledge tagħhom mhux biss settorjalment imma anke skont direttivi partikolari. 

ONOR. DEO DEBATTISTA: Tifilħu tirdoppjaw mela? 

DR MARK GAUCI: Irridu iktar milli nirdoppjaw. Ovvjament ix-xogħol tal-OHSA mhuwiex biss ta’ spezzjoni imma trid iżjed nies biex tkun tista’ tagħmel iktar riċerka. Trid iżjed nies biex twassal iżjed il-messaġġ promozzjonali ta’ awareness, etc. Trid iżjed nies to engage mas-social partners, mad-duty holders u ma’ stakeholders oħrajn. Aħna kollox nagħmlu imma nixtiequ …

ONOR. DEO DEBATTISTA: Ir-rata ta’ fatalitajiet xorta naqset?

DR MARK GAUCI: Bħala rata hawn Malta lħaqna dak Ii ħafna pajjiżi oħrajn laħqu wara ħafna snin u ċjoè lħaqna plateau. L-esperjenza ta’ dawn il-pajjiżi hi li biex inti terġa’ tibda nieżel fid-downward trend għandek bżonn investiment sostanzjali u ferm iktar milli jkollok at that moment in time. Is-slide fejn hemm l-inċidenti, il-fatalitajiet, eċċ., kif qed taraw, għalkemm għandek a linear trend, jekk wieħed jagħmlu logarithmic jieħu dak il-format u jara li hawnhekk it is flattening out and reaching a plateau. U dan jgħodd kemm għall-injuries kif ukoll għall-fatal accidents. Jekk tagħmel plotting tagħhom issib li kollha hekk qegħdin. 

Se jkun hemm bżonn investiment sostanzjali imma se jkun hemm bżonn involviment ikbar tal-imsieħba soċjali. Jiġifieri hawnhekk qegħdin nitkellmu fuq iktar riżorsi. Qegħdin nitkellmu fuq involviment tanġibbli mill-imsieħba soċjali. Se jkun hemm bżonn ta’ aktar għodda diġitali għall-OHSA. F’dan il-każ tad-digitalization diġà għandna l-fondi u qegħdin fil-proċess li noħorġu tender għal dik li aħna nsejħu l-management information system li tiffaċilita l-ġbir u l-analiżi tal-informazzjoni kollha dwar saħħa u sigurtà. Fil-fatt dik hija xi ħaġa li se ssir dalwaqt. Ovvjament irridu nirrikonoxxu li d-dinja tax-xogħol qiegħda tinbidel u dan mhux biss minħabba l-introduzzjoni ta’ teknoloġija ġdida imma anke minħabba li l-mod ta’ kif isir ix-xogħol qiegħed kulma jmur jinbidel. 

Illum għandek il-platform working u għandek ħafna iktar teleworking, li dawn rajniehom fi żmien il-COVID-19 u kollha joffru sfidi ġodda. In-nies li għandha l-OHSA mhux problema biex tħarriġhom, però id-duty holders l-oħrajn għandhom bżonn massa ta’ informazzjoni ġdida dwar kif jistgħu jħarsu lejn dawn il-problemi ġodda. Din se ngħidha għax hija r-realtà; l-OHSA tbati ħafna minn perċezzjonijiet ħżiena li hemm f’moħħ il-pubbliku! Kien Umberto Eco li qal li llum fid-dinja tal-media soċjali kulħadd sar għaref u kulħadd sar għandu d-dritt jgħid li jrid mingħajr ma joqgħod jaħsibha. U din il-kwotazzjoni tistgħu tarawha f’din il-paġna tal-powerpoint. 

Sfortunatament l-OHSA trid toqgħod il-ħin kollu tiġri wara dawn il-messaġġi li jitfaċċaw biex tirrispondihom. Il-kollega tiegħi, is-Sinjura Romina Rieck Zahra, tista’ tagħtikom ħafna eżempji. We engage ma’ dawn in-nies li jagħmlu dawn il-kummenti. Pereżempju, xi ħadd jikteb li għalxejn tagħmel complaint mal-OHSA! We engage with them u wara nsibu li din qatt ma kienet bagħtet email lill-OHSA għax missierha ġralu xi ħaġa u kienet bagħtet lil xi entità oħra. Mela għalfejn semmejt lill-OHSA?! Ovvjament l-OHSA m’għandhiex il-ħin biex toqgħod tirreaġġixxi għal kull messaġġ. Issa nixtieq inħalli f’idejn Dr Mark Rosso biex jitkellem fuq is-sezzjoni tiegħu. Dr Rosso huwa Occupational Health Physician u se jispjega ftit dwar l-occupational health u l-problemi li qed tiffaċċja l-OHSA mat-tobba.

IĊ-CHAIRPERSON: Grazzi. Insejjaħ lil Dr Marco Rosso.

DR MARCO ROSSO (Occupational Health Physician): Jien nispeċjalizza fl-occupational  medicine u se nitkellem dwar l-awareness and occupational health. Il-kollega tiegħi Dr Mark Gauci tkellem l-iktar dwar l-injury and fatality mentri jien se nitkellem iktar fuq id-diseases. Sfortunatament jagħmlu iktar ħoss il-fatalities u l-korrimenti fuq il-post tax-xogħol milli mard li ma jidhirx, għallinqas għall-bidu. Il-periklu fuq il-post tax-xogħol minn dejjem kien jeżisti. Fi żmien l-Eġizzjani żgur li ma kellhomx l-Awtorità għas-Saħħa u s-Sigurtà fuq il-Post tax-Xogħol. Issa llum sirna daqsxejn iktar moderni, nużaw l-għodda, imma sfortunatament aħna esposti għal hazards li jipperikolaw lil saħħitna. 

Intom żgur tifhmuni għax intom tobba wkoll. Hawnhekk qed naraw bennej juża s-sega biex jaqta’ briksa u dik titfa ħafna trabijiet tas-silica. Illum il-bricks sar xi ħaġa komuni. Il-ġebla Maltija nqatgħet ħafna f’pajjiżna u minflok qed nużaw il-bricks. Issa biex tqatta’ il-bricks ittajjar ħafna trabijiet tas-silica fl-arja li tikkawża s-silicosis u tista’ twassal ukoll għal-lung cancer. Fl-2003 ħarġet - u iktar tard ġiet updated fl-2009 - il-European Schedule of Occupation Diseases. Fil-fatt il-European Commission kienet ikkummissjonat grupp ta’ esperti biex jagħmlu din il-lista tal-occupational diseases. 

By definition occupational diseases huma mard li jkunu ċerti li ġew ikkawżati minn fuq il-post tax-xogħol. Dawn ġew maqsuma f’annexe I u annexe II. Annexe I huma definite u għandek chemical agents, harzards due to chemical agents, skin diseases, inhalation of substances, respiratory diseases, infections and diseases caused by physical agents, etc. Se ngħaddilkom kopja tal-lista. Kont attendejt working party fuq din il-lista biex nitkellmu fuqhom u biex naraw kull stat membru fiex kien f’din il-lista. Bla dubju ta’ xejn aħna aċċettajniehom u ma kellna l-ebda problema biex naċċettaw dawn l-occupational diseases. Anzi morna oltre u għedna li anke jekk ikun hemm emerging diseases, li biż-żmien nirrealizzaw li mhumiex fil-lista, għandna nirrikonoxxuhom ukoll. 

Imbagħad għandna annexe II fejn hemm inqas definite relation bejn il-hazard u d-disease imma eventwalment dawn ukoll jistgħu jsiru f’annexe I, u allura jsiru iktar definite. Minn studju li sar fl-2005 sabu li certification of occupational diseases ħafna minnhom jiġu mmissjati mill-Primary Healthcare, u jien ngħid ukoll minn postijiet oħrajn fl-isptar. Issir id-definition u, kif tafu, dawn l-occupational diseases ħafna minnhom jiġu kkawżati mingħajr hazard, bħal pereżempju asthma u lung cancer, li jistgħu jkunu kkawżati minn affarijiet oħra. Allura ħafna drabi dawn jistgħu jiġu mmissjati bħala an occupational disease. Hawnhekk qed taraw l-iceberg of occupational diseases, jiġifieri r-reported, li huma ftit ħafna mit-total tal-occupational diseases li jkollna. 

Sfortunatament Malta għandna problema bir-rapportaġġ tal-occupational diseases. Mhux l-ewwel darba li tfittex medical history f’medical file u ssib li lanqas biss ġie recorded l-occupational history tal-persuna! U din mhux l-ewwel darba li nnotajtha. Ikun hemm medical file kbir fl-isptar u jkun hemm imniżżel li dan għandu mesothelioma. Tibda tfittex f’dan il-file oħxon u lanqas biss issib fejn kien jaħdem u jekk qattx ġie espost għall-asbestos! Din hija xi ħaġa li nnotajtha f’affarijiet oħrajn. 

X’inhuma hawnhekk l-kawżi ta’ under reporting by Maltese doctors? Jista’ ikun hemm ħafna raġunijiet għalfejn it-tobba jistgħu ma jirrapportawx occupational diseases. Waħda minnhom hi li tabib mhuwiex marbut li jirrapporta, speċjalment jekk dan ikun fi klinika ma’ pazjent jgħidlu x’għandu jagħmel biex jikkurah, u anke jekk jinduna li l-kawża tista’ tkun ġejja mix-xogħol, ma jħossx il-bżonn li jirrapporta. Jew inkella l-pazjent ma jħallihx jikkuntattja lil tax-xogħol jew lill-employer tiegħu. U allura tibqa’ għaddejja. Ħafna drabi l-impjegati jistgħu wkoll ikollhom ċerta biża’ li jirrapportaw minħabba li jibżgħu minn riperkussjonijiet fuq ix-xogħol tagħhom. Barra minn Malta ġieli ma jkunx hemm fiscal incentive to report u din ukoll hija xi ħaġa li tista’ tikkawża under reporting. It-tabib jaf li jekk se jirrapporta jista’ jispiċċa jixhed il-qorti u jispiċċa jidħol f’balla hassle. Barra minn Malta ġieli jħallsuhom biex jagħmlu dawn ir-rapporti għax kif għedna hemm il-biża’ li dak li jkun ikollu joqgħod jitla’ l-qorti.

Ħafna mill-mard lanqas tinduna bih. Pereżempju, għandek nuqqas ta’ smigħ ikkawżat minn ħsejjes qawwija, fejn għall-bidu jkun mild u lanqas jinduna l-impjegat li mhux qed jisma’ kif suppost. U din hija waħda mir-raġunijiet għalfejn dak li jkun jimmissjaha. Jekk mhux sejjer żball fl-2012 l-NI 34 mhux biss inkludiet korrimenti fuq il-post tax-xogħol imma anke occupational diseases. Din hawnhekk hija l-lista ta’ occupational diseases li tista’ tirrapporta. Sfortunatament din ukoll ftit li xejn tintuża avolja pprovajt kemm-il darba nagħmel awareness fost it-tobba dwar l-eżistenza tagħha. 

Fl-OHSA għandna wkoll mezz ta’ online reporting, fejn dak li jkun jista’ jidħol fuq din il-link u jagħmel ir-rapport tiegħu hemmhekk. Dan dejjem biex nagħmlu aktar faċli biex tirrapporta dawn l-occupational diseases. Irridu niftakru li prevention is better than identification, jiġifieri s-saħħa u s-sigurtà huma marbutin ħaġa waħda flimkien. Jekk is-sigurtà  hija perfetta, jiġifieri ma jkun hemm ebda exposure ta’ hazard għall-ħaddiema fuq il-post tax-xogħol, allura l-occupational diseases mhux se narawhom. Għalhekk irridu nifhmu li hemm dik ir-relazzjoni diretta bejn is-saħħa u s-sigurtà fuq il-post tax-xogħol. Dawn huma awareness raising activities, li pprovajna nagħmlu matul iż-żmien. Jien kont attendejt numru ta’ workshops dwar occupational diseases u occupational statistics. Kif diġà għedtilkom għamilna din l-online reporting. Ipparteċipajt ukoll f’degree plus workshops ma’ studenti biex inqajjem iktar awareness mal-istudenti. Għallimt ukoll GP trainees b’mod regolari biex noħloq awareness dwar occupational health u occupational diseases. 

Sentejn ilu għamilna wkoll lecture mal-Malta College of Family Doctors, fejn tkellimna fuq occupational diseases and reporting. Ipparteċipajt kemm-il darba f’seminars fuq health effect of hazards, fosthom chemical threats, etc. Konna wkoll għamilna arranġament mad-Dipartiment tas-Sigurtà Soċjali li jekk ikollhom xi każijiet ta’ occupational diseases li jiġu rrapportati, dawn jistgħu jirreferuhom lilna for further investigation. Grazzi.

IĊ-CHAIRPERSON: Grazzi Dr Rosso. Issa nistieden lis-Sinjura Romina Rieck Zahra. 

IS-SINJURA ROMINA RIECK ZAHRA (Senior Manager in Communication & PR tal-OHSA): Fl-Awtorità għas-Saħħa u s-Sigurtà fuq il-Post tax-Xogħol nieħu ħsieb il-communications u l-PR. Waqt il-preżentazzjoni tiegħi nixtieq inżid ftit ma’ dak li qal Dr Gauci billi nagħti xi ftit eżempji prattiċi ta’ xi kampanji li għamilna matul iż-żmien, kif ukoll il-mod ta’ kif inwasslu l-informazzjoni. Mill-bidu nett tal-awtorità, fil-passat kien importanti ħafna li l-ewwel nett nidentifikaw u anke nikkomunikaw il-viżjoni, il-missjoni kif ukoll il-valuri tal-awtorità. Ovvjament l-awtorità, bħala entità, it stands out fost entitajiet oħrajn, imma wkoll biex nipproġettaw vuċi komuni u nwasslu messaġġ konsistenti. X’kienu dawn il-messaġġi li mill-bidu nett u li għadhom validi sal-lum li l-OHSA tixtieq li twassal? L-ewwel nett ninformaw lill-pubbliku li l-awtorità teżisti imma teżisti wkoll bħala entità professjonali li ta’ min joqgħod fuqha. U dan nagħmluh għax il-messaġġ li dejjem ngħaddu jkun ibbażat fuq il-fatti. 

Nagħtu wkoll informazzjoni dwar il-liġijiet tas-saħħa u s-sigurtà u, kif qal Dr Gauci, noħorġu gwidi ta’ informazzjoni dwar dawn il-liġijiet. Messaġġi oħrajn huma informazzjoni dwar l-obbligi u d-drittijiet kemm tal-ħaddiema, kemm ta’ min iħaddem kif ukoll ta’ min hu self-employed. Nidentifikaw ukoll min huma t-target audiences u l-aħjar mod ta’ kif nistgħu nilħquhom għax ovvjament udjenzi differenti tilħaqhom b’modi differenti. Apparti minn hekk xi ħaġa li qegħdin nibnu fuqha bħalissa hi li nżidu l-preżenza tagħna online kif ukoll is-social awareness dwar is-suġġett. 

Nixtieq nagħti ftit eżempji ta’ kampanji li għamilna. L-ewwel nett huwa importanti li nsemmu li l-awtorità hija nvoluta anke fuq livell Ewropew fl-għażla tat-temi tal-kampanji li qed jiġu organizzati mill-Aġenzija Ewropea għas-Saħħa u s-Sigurtà fuq il-Post tax-Xogħol. Il-kollega tiegħi, Dr Mercieca, se jitkellem daqsxejn iktar fuq hekk peress li huwa l-focus point tal-aġenzija. Mit-twaqqif tagħha l-awtorità, kull sena, tipparteċipa b’mod attiv f’dawn il-kampanji għax is-suġġett kien dejjem wieħed topiku. Ħa nsemmi xi kampanji fis-suġġetti li ħadna sehem fihom. Pereżempju, fuq sustanzi perikolużi, fuq sigurtà fil-kostruzzjoni, kif ukoll fuq il-livell ta’ storbju fuq il-post tax-xogħol. 
Anke hawnhekk l-awtorità ħarġet gwida dwar il-livell ta’ storbju fuq il-post tax-xogħol. Dawn il-kampanji ma kinux biss kampanji Ewropej imma kultant ħassejna l-bżonn li jkun hemm follow-up anke fuq livell nazzjonali. U allura għamilna wkoll dawn it-tip ta’ follow-ups. Ipparteċipajna f’dawn il-kampanji billi għamilna numru ta’ inizjattivi, fosthom seminars. Ġieli għamilna inserts fil-ġurnali, mailshots jew inkella talks. Kien hemm TV spot li pproduċejna wkoll u bħalissa għaddejjin b’kampanja fuq Facebook bħala throwback Thursdays, fejn kull nhar ta’ Ħamis intellgħu clip minn dawn it-TV spots. Ipparteċipajna f’fieri kemm speċifiċi bħal dik tal-kostruzzjoni kif ukoll fit-Trade Fair u wżajna materjal li tkun ipprovditielna l-Aġenzija Ewropea. Hawnhekk ġibtilkom miegħi xi ftit minn dan il-materjal, li kif tistgħu taraw għandna fuq tmexxija maniġerjali fis-saħħa u s-sigurtà, dangerous substances, kif nagħmlu l-Ewropa post tax-xogħol iktar sikur, eċċ. Mhux se noqgħod insemmihom kollha imma hawn firxa wiesa’ ta’ suġġetti ġeneriċi kif ukoll suġġetti speċifiċi. 

Ipproduċejna wkoll il-materjal tagħna. Dawn huma sensiela ta’ 14-il leaflet li jitkellmu minn first aid għal skavar, krejnijiet kif ukoll fuq xogħol fis-sħana u x-xemx. Dawn konna nqassmuhom kemm lill-pubbliku inġenerali kif ukoll meta jkollna l-attivitajiet tagħna. Ikunu available wkoll mill-awtorità. Illum il-ġurnata qegħdin nersqu ħafna iktar online u allura jkollok firxa iktar wiesa’ ta’ nies li jistgħu jaċċessaw din l-informazzjoni. Kemm il-gwidi kif ukoll dawn il-leaflets huma mingħajr ħlas. 

Se nagħti ftit eżempji ta’ marketing campaign. Pereżempju semmejna l-kostruzzjoni. Dan huwa suġġett ta’ riskju kbir u dejjem viżibbli, allura n-nies jarawh ukoll u huwa dejjem topical għax dejjem narawh. Allura għandna kampanja dejjem għaddejja u niffokaw fuq nies differenti, bħal pereżempju bennejja. We target as well il-periti li jkunu għadhom kif iggradwaw mill-Università biex dak li jkun jieħu feel mill-ewwel tas-suġġett. U nagħmlu dan billi nagħmlu case study b’temi differenti. Noħorġu pereżempju gwidi dwar kif għandek iġġorr il-materjal tal-kostruzzjoni, il-bricks, gwidi dwar l-apparat tax-xogħol u l-inġenji u fuq kif wieħed għandu jużahom b’mod sikur. Xi trid tagħmel jekk taħdem fix-xemx u fis-sħana, f’sit ta’ kostruzzjoni. Fil-passat ħriġna gwida dwar is-saħħa u s-sigurtà fil-kostruzzjoni. Illum il-ġurnata qegħdin nimxu wkoll through social media u through l-organizzazzjonijiet li jirrappreżentaw lil dan is-settur sabiex inwasslu l-informazzjoni. 

Xi ħaġa interessanti li konna għamilna way back meta kienet ħarġet il-liġi tal-kostruzzjoni hi li konna bgħatna ittra personalizzata lil kull persuna li taħdem f’barriera u li b’xi mod jew ieħor hija involuta fis-settur tal-kostruzzjoni, sija jekk hi bajjad jew bennej u għednielhom li hemm din il-liġi li hija ta’ interess għalihom. U tajniehom summary tagħha. Jiġifieri wassalnielhom l-informazzjoni b’ittra personali d-dar. 

IĊ-CHAIRPERSON: Id-database kif teċċedu għaliha? Through JobsPlus?

IS-SINJURA ROMINA RIECK ZAHRA: Mhux illum imma fil-passat, meta ma kienx hemm din l-issue tad-data protection. Dak iż-żmien kienet through l-ETC. 

IĊ-CHAIRPERSON: Qed nistaqsik biex nara hemmx xi database. 

IS-SINJURA ROMINA RIECK ZAHRA: Meta kienet ħarġet il-liġi kien hemm dik il-possibilità u għalhekk għamilnieha. Target group ieħor li huwa għal qalbna ħafna huma t-tfal u l-adoloxxenti għax kif ngħidu catch them young. Lit-tfal u l-adoloxxenti ilna mill-bidu nett nittargitjawhom, anke qabel mal-health and safety kien suġġett l-iskola. Nagħmlu talks fl-skejjel b’mod regolari. Ovvjament bħalissa minħabba l-COVID-19 dawn it-talks waqfu. Għandna kuntatt mill-qrib mal-Health & Safety Unit fi ħdan il-Ministeru tal-Edukazzjoni u l-Impjiegi, u għamilna talks kemm fl-iskejjel primarji kif ukoll f’dawk sekondarji, b’mod partikolari ma’ dawk tal-Form V minħabba li xi wħud minn dawk it-tfal ikunu se jidħlu fid-dinja tax-xogħol. U allura ngħidulhom x’inhuma d-drittijiet tagħhom bħala young workers.

Għamilna wkoll talks ma’ għaqdiet bħal tal-Girl Guides u l-iScouts. Ittargitjajna wkoll is-summer schools. Kif semma wkoll Dr Gauci, għamilna ħafna użu minn dan il-karattru Napo. Fil-fatt għamilna wkoll launch tiegħu fi skola. Qassamna dawn id-DVDs lit-tfal u qassamna wkoll exhibition panels fl-iskejjel. Is-sena l-oħra għamilna quiz online dwar is-saħħa u s-sigurtà, li tqassam lill-Heads kollha tal-iskejjel biex ovvjament jinvolvu lit-tfal f’din il-kampanja. 

Rajna wkoll li huwa importanti li l-media agencies ikunu informati dwar is-saħħa u s-sigurtà fuq il-post tax-xogħol. Allura b’kollaborazzjoni mal-Broadcasting Authority ittargitjajna dan is-settur. Tkellimna mal-office workers fejn informajniehom dwar il-bullying u l-harrassment. Imma l-aktar grupp li bdejna nagħtuh importanza s-sena l-oħra kien dak tal-migrant workers għax dan il-grupp kien f’riskju kbir. U allura ħriġna dokumentazzjoni speċifikament għalihom. L-ewwel dokument kien bl-Ingliż u mbagħad ġie tradott b’disa’ lingwi differenti, fosthom l-Għarbi u l-Franċiż. U tniżżel għal aktar minn 3,500 darba! Dan il-proġett huwa wieħed ongoing. 

Kif semma Dr Gauci, ir-risk assessment huwa xi ħaġa li hija cornerstone kemm f’Malta kif ukoll fuq livell internazzjonali, u hija xi ħaġa li aħna nisħqu ħafna fuqha. Ovvjament għandna kampanji differenti dwar dan u kampanja li se tibda dalwaqt hija dwar tool li pproduċiet l-Aġenzija Ewropea, u li aħna, bħala Malta għamilna ħames tools speċifiċi għal pajjiżna, fejn inti bħala owner ta’ kumpanija tista’ tagħmel ir-risk assessment tal-kumpanija tiegħek b’xejn online u tista’ tirrevedih skont il-bżonn. Din hija xi ħaġa li se toħroġ dalwaqt. 

We also targeted il-komunità artistika. Ħriġna dan il-ktieb interessanti dwar kif ix-xogħol  jiġi promoss fl-arti Maltija fis-Seklu XX mal-istudenti universitarji. Pereżempju xi ħaġa li għamilna magħhom kien messaġġ dwar is-saħħa u s-sigurtà fuq wara ta’ kull parking ticket li jkun imdendel fil-karozza u li dak li jkun qed jarah kuljum quddiemu. Ovvjament fil-bidu tal-awtorità konna qegħdin nużaw ħafna metodi tradizzjonali, bħal pereżempju l-media tradizzjonali u naħseb li rawwimna relazzjoni tajba ħafna mal-media llum il-ġurnata. Ovvjament dejjem hemm lok ta’ titjib imma għamilna passi tajbin. Illum il-ġurnata l-focus tagħna qed imur iktar lejn l-internet u l-media soċjali għax ovvjament ħafna nies qegħdin iġibu l-informazzjoni minn hemmhekk. Illum kważi kulħadd għandu mobile u kulħadd għandu aċċess għall-internet. 

Għalhekk qegħdin nużaw ħafna l-Facebook u ftit ilu llonċjajna wkoll ċ-channel ta’ YouTube fejn intellgħu webinars u nagħmlu targeted marketing għal entitajiet partikolari li għandhom xi interess fis-suġġett li nkunu qegħdin intellgħu l-post fuqu. B’hekk ikollok il-possibbiltà li tilħaq gruppi speċifiċi. Ovvjament xi followers tal-awtorità huma organizzazzjonijiet u dan ifisser li jkollok multiplier effect għax dawn għandhom il-membri tagħhom. Anke d-dokumenti ta’ gwida li noħolqu, nagħmlu kollox in-house, mir-riċerka sal-produzzjoni u dawn qegħdin available on the social media u fuq il-website. Meta naraw ftit kemm ikun hemm nies li wrew interess fihom għax ikunu għamlu download tagħhom naraw li hemm numri pożittivi. Naħseb li s-sitwazzjoni tal-COVID-19 uriet li s-social media hija the way forward ta’ kif inti tista’ tilħaq ħafna iktar nies. Bażikament il-pjan tagħna hu li nużaw iktar is-social media biex nilħqu ħafna iktar nies. 

ONOR. DEO DEBATTISTA: Il-fatt li għandna ħafna ħaddiema barranin, speċjalment fil-kostruzzjoni, kif qed jasal għandhom il-messaġġ?

IS-SINJURA ROMINA RIECK ZAHRA: Bażikament li nagħmlu hu li nikkuntattjaw lill-organizzazzjonijiet li jirrappreżentaw lill-immigranti u lir-refuġjati f’Malta. Dan id-dokument intbagħat lill-organizzazzjonijiet kollha.

ONOR. DEO DEBATTISTA: Jien qed nirreferi għal-lingwa għax f’temp ta’ erba’ snin jew ħames snin kellna kambjament kbir. Għandna ħafna Eastern Europeans u Third Country nationals li ma jkunux jafu bl-Ingliż. 

IS-SINJURA ROMINA RIECK ZAHRA: Ħriġna dan id-dokument ta’ gwida li fih hemm imniżżel b’lingwaġġ sempliċissimu x’inhuma d-drittijiet tiegħek bħala ħaddiem, x’għandu jagħmel l-employer tiegħek, x’obbligi għandek inti u fejn għandek tfittex l-informazzjoni. Dan id-dokument ġie translated f’disa’ lingwi differenti, fosthom bil-Franċiż, bl-Għarbi, bis-Somalu, bl-Albaniż, bit-Taljan u bil-Ġermaniż. Dan id-dokument tniżżel iktar minn 3,500 darba. Dan huwa proġett ongoing, jiġifieri għadna fil-proċess li nagħmlu t-translations b’lingwi oħrajn biex nilħqu ħaddiema oħrajn.  

IĊ-CHAIRPERSON: Insejjaħ lil Dr Melhino Mercieca.

DR MELHINO MERCIECA (Senior Manager International Affairs): Nirringrazzjakom tal-istedina. Bażikament l-intervent tiegħi se nżommu qasir u se nikkonċentra fuq l-Aġenzija Ewropea tas-Saħħa u s-Sigurtà fuq il-Post tax-Xogħol li ssemmiet mill-kollega tiegħi. L-Awtorità Maltija għas-Saħħa u s-Sigurtà hija nvoluta wkoll fuq affarijiet internazzjonali. Min-naħa ta’ awareness tissemma ħafna l-Aġenzija Ewropea għas-Saħħa u s-Sigurtà fuq il-Post tax-Xogħol, li bażikament kienet twaqqfet sabiex tassisti lill-European Union Institutions u għandek ukoll is-social partners and actors involved in the field of health and safety, biex ikunu jistgħu jimplimentaw il-miżuri ta’ prevenzjoni u protezzjoni, speċjalment fejn tidħol informazzjoni. U bħala aġenzija inti jkollok focal point f’kull pajjiż membru tal-Unjoni Ewropea. Min-naħa ta’ Malta l-focal point hija l-OHSA, u jien niġi l-Focal Point Manager. Allura jien niġi l-link bejn Malta u l-Aġenzija Ewropea. 

Bħala attivitajiet għandna ħafna imma se nikkonċentra l-aktar fuq dawk ta’ awareness. Ir-rwol ewlieni huwa dak li jgħin fl-implimentazzjoni tal-kampanji tal-aġenzija. Kull sentejn ikollna kampanja differenti. Pereżempju, bħalissa għaddejjin b’kampanja fejn qegħdin nagħfsu ħafna fuq l-importanza li jkollok risk assessment speċifiku, fejn inti tara pereżempju l-economic factors, il-pożizzjoni li wieħed qed jaddotta biex jaħdem, jekk inti qed taħdem f’xogħol ripetittiv, xogħol ta’ tqandil, dawn huma kollha affarijiet li se jwasslu għall-problemi. Sfortunatament, minkejja l-informazzjoni u minkejja l-kampanja li għamilna through the agency years ago, xorta hemm problema f’dan ir-rigward. U allura rridu nkomplu nqajmu din l-awareness. Qabel ma bdejna din il-kampanja konna lestejna wkoll il-kampanja dwar id-dangerous substances, xi ħaġa li sfortunatament ma tantx kien hawn awareness fuqhom, speċjalment dawk is-sostanzi karsinoġeniċi. Allura qajjimna dik l-awareness through a campaign, fejn aħna nkunu nvoluti fil-messaġġ tal-aġenzija, inqassmu l-informazzjoni, norganizzaw is-seminars, inwasslu l-informazzjoni through il-media, immorru fuq it-television u fuq ir-radios u dejjem nitkellmu fuq suġġetti relatati mal-kampanja. 

Apparti l-kampanji li ovvjament isiru kull sentejn, inkunu nvoluti wkoll fl-online interactive risk assessment II, li bażikament hija għodda li pparteċipajna fiha u li żviluppajnieha wkoll ħalli dawk il-persuni li jkunu small and micro enterprises u li allura ma tantx ikollhom ir-riżorsi biex jagħmlu risk assessment, li huwa bażikament il-bibbja tal-health and safety, allura permezz ta’ din l-għodda jkollhom il-kapaċità li jistgħu jagħmluha in-house u at free cost. 

Norganizzaw ukoll webinars u seminars. Qabel konna nagħmlu iktar seminars imma minħabba l-pandemija kellna naqilbu online bħalma kellu jaqleb ukoll kull pajjiż u ħassejna li morna tajjeb through the webinars għax il-messaġġ qiegħed jasal aktar peress li jkun recorded u qiegħed fuq il-YouTube channel tal-awtorità. Allura dak li jkun jekk ikun irid xi informazzjoni jerġa’ jidħol fuqu u jsib l-informazzjoni li għandu bżonn. Hemm ħafna suġġetti varji. Bħalissa għadna kif lestejna webinar fuq il-kostruzzjoni għax dan is-settur huwa wġigħ ta’ ras f’kull pajjiż. Għandek diversi riskji fih, speċjalment waqat mill-għoli u x-xogħol dejjem qiegħed jinbidel. Inti semmejt punt tajjeb ħafna u ċjoè il-ħaddiema barranin li għandhom problema ta’ language barrier. U allura dejjem nagħmlu iktar attivitajiet biex nolqtu ċerti setturi li jkunu xi ftit jew wisq problematiċi. 

Se nagħmlu webinar ieħor fuq il-costs and benefits tas-saħħa u s-sigurtà, fuq l-importanza li wieħed jinvesti fis-saħħa u s-sigurtà fuq il-post tax-xogħol. Se nagħmel presentation fuq il-legislative framework ta’ Malta biex dak li jkun ikun jaf x’inhuma l-liġijiet, x’inhuma l-obbligi tiegħu bħala employer jew self-employed jew project supervisor u anke bħala ħaddiem, u b’hekk dejjem inqajmu awareness. 

Se nagħmlu webinar ieħor fuq lighten the load campaign. Bħalissa għaddejja kampanja relatata mad-distribuzzjoni industrijali fejn se nerġgħu nindirizzaw issues li jinvolvu tqandil, xogħol ripetittiv, economic issues, eċċ., li huma kollha punti importanti li wieħed għandu jkun jaf u li għandu jimplimenta fuq il-post tax-xogħol. Involuti wkoll bħala documentations. Fil-fatt l-aġenzija nbidlet ħafna matul is-snin u bdiet tagħfas ħafna fuq id-documentation bħala gwidi u rapporti, li jkunu quite tekniċi u dettaljati. Bħala focal point, meta tkun se toħroġ xi gwida ovvjament irridu nagħtu l-feedback tagħna u nżidu xi miżuri li jistgħu jiġu implimentati, biex ladarba tiġi finalizzata bħala gwida jew bħala rapport nixxerjawha mal-kumpaniji kif ukoll mal-Health and Safety Officers. B’hekk imbagħad huma jkomplu jxerrdu l-informazzjoni u dejjem inqajmu l-awareness. Tista’ tgħid li informazzjoni hemm illum. Jiġifieri mhijiex issue ta’ li m’hemmx awareness biżżejjed. L-issue hi kemm inti lest li tidħol fl-informazzjoni u li ovvjament timplimentaha fuq il-post tax-xogħol.  

Nagħfsu ħafna fuq id-dokumentazzjoni, jiġifieri dak li jkun jekk għandu bżonn xi informazzjoni  dwar kif se jimplimenta ċerti miżuri li ġew identifikati fir-risk assessment, għandu aċċess għall-informazzjoni, gwidi u rapporti dettaljati li verament ikunu saru wara ħafna xhur ta’ xogħol. U bħala awtorità dejjem inwasslu l-informazzjoni billi nixxerjawha mal-kumpaniji u anke nagħmlu spots fuq ir-radju u t-televiżjoni. Dawk huma l-iktar xogħlijiet li nagħmlu bħala kampanji u attivitajiet biex b’hekk dejjem inqajmu l-awareness fuq il-post tax-xogħol. L-iktar problema mhijiex dik li tagħmel risk assessment imma li tara x’miżuri se toħroġ u biex toħroġ ċerti miżuri jrid ikollok ċerta knowledge fuq health and safety. U n-knowledge ġġibu permezz tal-informazzjoni li qegħdin noħorġu mal-Aġenzija Ewropea. 

IĊ-CHAIRPERSON: L-Onor. Deo Debattista.

ONOR. DEO DEBATTISTA: Kif nikkomparaw ma’ pajjiżi Ewropej oħra f’dak li għandu x’jaqsam ma’ fatalitajiet u awareness fuq il-post tax-xogħol? 

DR MELHINO MERCIECA: Bħala awareness sejrin tajjeb ħafna. Fil-fatt meta tqis ir-riżorsi limitati li għandu l-pajjiż nagħmlu ħafna xogħol u dan ġie rikonoxxut ukoll mill-Aġenzija Ewropea. Meta għamilna l-webinar konna l-ewwel pajjiż membru tal-Unjoni Ewropea li addottajna dan is-set up u ġie mxerred mal-pajjiżi l-oħrajn. Nerġa’ ngħid li bħala awareness hemm informazzjoni, l-issue hi kemm inti lest li tidħol għall-informazzjoni għax l-awtorità dejjem għaddejja bil-kampanji, immorru fuq ir-radios u fuq it-televiżjoni u dejjem ittambar dwar l-importanza tar-regolamenti tal-health and safety. In-nuqqasijiet xorta se tibqa’ tarahom imma dik dejjem tkun ġejja min-nuqqas tad-duty holder. 

DR MARCO ROSSO: Kif semmejt u pprovajt nuri wkoll fil-presentation li għamilt, kemm f’dak li għandu x’jaqsam ma’ awareness nipparagunaw tajjeb ħafna ma’ pajjiżi oħra. Semmejt ukoll il-guidance documents li ppreparat l-OHSA u li ntużaw kemm mill-Aġenzija Ewropea kif ukoll mill-ILO biex ikunu trażmessi mill-aġenzija lill-istati membri l-oħrajn u lill-ILO lill-pajjiżi kollha tad-dinja u kienu rakkomandati bħala eżempji ta’ prattika tajba to be followed mill-pajjiżi l-oħrajn. 

ONOR. DEO DEBATTISTA: Is-social media dejjem jgħidu għax aħna m’aħniex bħall-Ingilterra. Għalhekk qed nistaqsik.

DR MARCO ROSSO: Għal dak li għandu x’jaqsam ma’ fatalitajiet u korrimenti fuq il-post tax-xogħol urejt żewġ slides u aħna nipparagunaw b’mod favorevoli mmens. F’dak li għandu x’jaqsam ma’ fatalitajiet kien hemm snin fejn ir-rata ta’ fatalitajiet kienet saħansitra inqas minn 0.5 kull 100,000 ħaddiem. Din iċ-ċifra l-ebda pajjiż ieħor qatt ma laħaq u dik ġiet f’numru ta’ snin mhux f’darba. F’dak li għandu x’jaqsam ma’ korrimenti l-istess sitwazzjoni, però importanti – u għalhekk enfasizzajt l-ewwel – li wieħed iħares lejn it-trends għax ma tistax tipparaguna sena ma’ sena jew ma’ tistax tipparaguna pajjiż direttament ma’ pajjiż ieħor għax ħafna drabi l-istatistika ma tkunx komparabbli. 

L-ewwel semmejt li għandek kważi nofs l-istati membri li ma jinkludux lill-persuni self-employed filwaqt li tagħna huma inklużi. Mela jekk aħna qed ninkludu persuni self-employed, in-numri huma ogħla minn ta’ dawk li ma jinkludux persuni self-employed. Meta wieħed jara - u għalhekk kemm aħna kif ukoll il-Eurostat naħdmu fuq standard incident rate -  ċ-ċifri tagħna jara li huma paragunabbli b’mod pożittiv għall-aħħar.

IĊ-CHAIRPERSON: Dwar aċċessibbiltà ta’ informazzjoni nafu li mhux kull ħaddiem għandu l-istess livell akkademiku ta’ skola. Semmejtu l-kostruzzjoni u l-bennejja u nafu li għandek ammont ta’ nies li għandhom livell ta’ analfabetiżmu. L-awtorità kif tilħaqhom lil dawn in-nies? 

DR MARCO ROSSO: L-ewwel nett dan huwa prinċipju importanti li nenfasizzawh; ir-responsabbiltà tat-taħriġ speċifiku għal xogħol, speċifiku għall-perikli u għar-riskji li l-ħaddiem ikun qed jiffaċċja fix-xogħol tiegħu ta’ kuljum mhijiex tal-OHSA imma ta’ min iħaddem. (Interruzzjonijiet) Mhux qed nirreferi għall-mistoqsija tiegħek imma hawn ħafna nies  li jaħsbu li l-OHSA għandha xi responsabbiltà f’dak li għandu x’jaqsam mat-taħriġ. 

F’dak li għandu x’jaqsam ma’ informazzjoni l-OHSA kienet issuġġeriet lill-BICC biex tkun imnedija safety card. Dan is-suġġeriment kien aċċettat mill-BICC u fil-fatt għamlietu tagħha u għamlietu bħala inizjattiva tagħha, fejn mhux biss il-ħaddiema imma kull min jopera b’xi mod fis-settur tal-kostruzzjoni jirċievi ammont limitat ta’ informazzjoni f’dak li għandu x’jaqsam ma’ responsabbiltajiet prinċipali, f’dak li għandu x’jaqsam ma’ xi tgħid il-liġi b’mod ġenerali u mad-drittijiet tiegħu. Hawnhekk qegħdin nitkellmu fuq is-snajja kollha, jiġifieri qegħdin nitkellmu fuq proġett kbir ħafna għax għandek ħafna snajjiet differenti li joperaw fis-settur tal-kostruzzjoni. U dawn beda jkollhom dan it-tip ta’ taħriġ li qed isir taħt il-kappa tal-BICC. Imma l-OHSA, apparti li kien suġġeriment tagħha, kienet ħadmet fl-iżvilupp tal-kurrikulu tal-headings tal-informazzjoni li trid tingħata lil dawn il-ħaddiema.

ONOR. STEPHEN SPITERI: Grazzi ħafna tal-informazzjoni. Tkellimna ħafna dwar ir-riskji u l-problemi li jista’ ikun hemm relatati ma’ inċidenti fiżiċi. Fuq is-saħħa mentali relatata mal-post tax-xogħol qegħdin tenfasizzaw fuqha, speċjalment issa li kellna l-pandemija? U fuq l-issues relatati mal-post tax-xogħol meta naraw l-istress li jgħaddu minnu ċerti ħaddiema, b’mod partikolari dawk tal-prekarjat? Qegħdin tindikaw u tagħtu każ din is-sitwazzjoni? 

DR MARCO ROSSO: Nirringrazzjak ta’ din il-mistoqsija. Nibda biex ngħid li l-OHSA jew il-liġi tas-saħħa u s-sigurtà hija limitata għal dawk l-affarijiet li huma relatati mal-post tax-xogħol. Fil-każ ta’ kwalunkwe kondizzjoni, kemm medika kif ukoll psikoloġika li se taffettwa lill-ħaddiem, imma li mhijiex assoċjata jew mhux ikkaġunata mill-post tax-xogħol, allura l-liġi ma tapplikax. Jien se nuża l-eżempju tal-istress fuq il-post tax-xogħol għax huwa l-iktar wieħed manageable. Fejn jidħlu kawżi fl-organizzazzjoni jew li tagħhom hija responsabbli l-organizzazzjoni, hemmhekk hemm rwol ta’ involviment tal-OHSA, fejn tapplika l-liġi tas-saħħa u s-sigurtà, eċċ., però fejn jidħlu affarijiet barra mill-kontroll ta’ dik l-organizzazzjoni, inti ma tistax tintervjeni. Pereżempju, jekk hemm il-biża’ li persuna tista’ titlef xogħolha minħabba l-COVID-19, f’dak il-każ ma japplikax dan il-qafas. Tajjeb ngħidu, anzi importanti li wieħed jenfasizzaha, li meta fil-bidu kont qed nitkellem dwar il-ħtieġa ta’ involviment mill-imsieħba soċjali, fit-trattat tal-Unjoni Ewropea għandek il-possibbiltà ta’ dawk li jissejħu framework agreements, li huma speċi ta’ qbil bejn l-employers’ organizations u l-unions tal-Ewropa kollha biex jieħdu inizjattivi dwar oqsma li jitrattaw is-saħħa u s-sigurtà. U wieħed minn dawn il-framework agreements jitratta proprju l-work related stress. 

Il-kummissjoni ħarġet l-ewwel Practical Implementation Report dwar x’qed jagħmlu l-imsieħba soċjali għax il-framework agreement jeskludi l-involviment tal-gvernijiet. Il-kummissjoni fil-każ ta’ Malta, l-Italja, il-Bulgarija u żewġ pajjiżi oħra qalet li l-imsieħba soċjali mhu qed jieħdu l-ebda azzjoni. U bħala OHSA mhux se nħallu dik it-tip ta’ sitwazzjoni tibqa’ tippersisti u mill-ewwel iddraftjajna framework ta’ azzjoni li jistgħu jieħdu l-imsieħba soċjali hawn Malta u li kien jirreferi għall-early detection, għat-training tal-ħaddiema kif ukoll għall-access to treatment and management mingħajr ma jkun hemm azzjoni dixxiplinarja kontra l-ħaddiem għax inkella tispiċċa taħdem kontra. Sfortunatament minkejja li hemm dan kollu, minkejja li ddraftjajna a model policy li għandha tiġi addottata f’kull post tax-xogħol, minkejja li hemm illistjati l-azzjonijiet kollha li jistgħu jittieħdu, l-uptake ta’ dan l-agreement hawn Malta baqa’ wieħed limitat. Jiena kelli ħafna laqgħat mal-constitued bodies u r-rispons dejjem kien min-naħa tal-employers li jibżgħu li dan se jkun il-pass biex ikollok regolamenti, leġiżlazzjoni f’dak li għandu x’jaqsam ma’ work related stress u huma ma jridux li jkun hemm regolamenti.  Kif ukoll qegħdin jibżgħu jew jibqgħu lura minħabba r-responsabbiltajiet ġodda li dan it-tip ta’ agreement se jitfa’ fuqhom. 

Bħala OHSA għamilna ħafna kampanji u diversi seminars matul iż-żmien. Ippreparajna dan il-framework agreement, għamilna slots u programmi fuq it-televiżjoni, eċċ., però dan huwa xi ħaġa li bilfors trid tinvolvi lil ħaddiehor għax ma tistax tkun l-OHSA waħedha li tidħol f’dan il-qasam. Aħna lesti li naħdmu ma’ kulħadd u navviċinaw lin-nies biex naħdmu magħhom u mhux se noqogħdu nistennew il-bajtra taqa’ f’ħalqna! Imma f’dan il-qasam bilfors irridu li jkun hemm l-involviment tal-imsieħba soċjali. 

DR MELHINO MERCIECA: Bħala awtorità konna għamilna wkoll kampanja ta’ sentejn fuq l-istress, fejn għamilna sentejn sħaħ litteralment inwasslu l-informazzjoni dwar dan is-suġġett li ma tantx hu daqshekk famuż hemm barra u li sfortunatament meta jsir risk assessment ma jidentifikax l-istress bħala periklu. Utilizzajna wkoll an online interactive tool sabiex nidħlu fuq suġġetti speċifiċi bħalma huma l-bullying u l-harassement. Jiġifieri huma suġġetti indirizzati min-naħa tal-awtorità. 

IĊ-CHAIRPERSON: Sinjuri, nirringrazzjakom tal-preżentazzjoni li ressaqtulna, tad-dedikazzjoni tagħkom kif ukoll tal-informazzjoni li għoġobkom tgħaddulna. Grazzi. 

Fis-6.13 p.m. il-Kumitat aġġorna għal data u b’aġenda li kellhom jiġu kkomunikati iktar tard.

